
31 Ionawr 2023 

Annwyl Jac, 

Diolch ichi am eich gohebiaeth dyddiedig 11 Ionawr yn gofyn fy marn am ddeiseb 
P-06-1321, sy'n galw ar y Senedd a Llywodraeth Cymru i ddiogelu canolfannau hamdden a
phyllau nofio rhag cael eu cau yn ystod yr argyfwng ynni sydd ohoni.

Yn gyntaf, rwy'n hynod ymwybodol o'r pwysau y mae'r argyfwng ynni a’r argyfwng costau 
byw presennol yn ei roi ar y sector chwaraeon a hamdden, yn enwedig ar byllau nofio a 
chanolfannau hamdden. Mae’n fater sy’n peri cryn bryder imi. 

Fodd bynnag, o ran ymateb i'r argyfyngau hynny, nid yn nwylo Llywodraeth Cymru y mae'r 
prif ysgogiadau polisi, ond yn hytrach yn nwylo Llywodraeth y DU. Gwneuthum gyfarfod â 
Nofio Cymru a Chymdeithas Chwaraeon Cymru ar 18 Ionawr i drafod y pryderon hynny, yn 
enwedig y materion sy'n gysylltiedig â’r Cynllun Disgownt newydd o dan Fil Ynni 
Llywodraeth y DU. Roedd y ddau gorff yn cydnabod ein safbwynt a'r cyfyngiadau sy’n ein 
hwynebu ni yn Llywodraeth Cymru ond roedden nhw'n ddiolchgar am ein cefnogaeth wrth 
alw am gategoreiddio pyllau’n ddefnyddwyr ynni 'dwys'.   

Gyda'n gilydd, rydym yn gobeithio y bydd yr ymchwydd o gefnogaeth oddi wrth y sector 
chwaraeon a hamdden, ac oddi wrth wleidyddion yng Nghymru a ledled y DU, yn darbwyllo 
Llywodraeth y DU i ailystyried ei safbwynt, o ystyried pwysigrwydd y cyfleusterau hyn i 
iechyd a lles pobl. O'r herwydd, nid yw Llywodraeth Cymru yn ystyried darparu cyllid wedi’i 
glustnodi o'r math hwn i’r awdurdodau lleol. 

Mae'r setliad terfynol ar gyfer llywodraeth leol, y cyfeirir ato yn nhestun y ddeiseb, wedi 
helpu'r sefyllfa drwy alluogi rhai o’r awdurdodau lleol i atal dros dro y cynlluniau sydd 
ganddynt i gau rhai o'u cyfleusterau. Wedi dweud hynny, mae'n destun pryder nad yw 
canolfannau hamdden a phyllau nofio wedi gwneud hynny, ac fel y mae pethau ar hyn o 
bryd, ni fyddant yn cael eu diogelu i’r un graddau rhag prisiau ynni uchel. 

Rydym yn rhoi cymorth i'r sector hefyd drwy ddarparu benthyciadau i’r awdurdodau lleol 
drwy Wasanaeth Ynni Llywodraeth Cymru. 

Gobeithio bod yr wybodaeth hon o ddefnydd ichi. 

Yn gywir  

